
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2023 ԹՎԱԿԱՆԻ ՄԱՅԻՍԻ 25-Ի N 790-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ

Հիմք ընդունելով «Նորմատիվ իրավական ակտերի մասին» օրենքի 34-րդ հոդվածի 1-ին մասը՝ Հայաստանի Հանրապետության կառավարությունը որոշում է.
1. Հայաստանի  Հանրապետության  կառավարության 2023  թվականի  մայիսի 25-ի «Հանրապետական գնդակապարկուճային հաշվառման քարտադարանի գործունեության կարգը սահմանելու և Հայաստանի Հանրապետության կառավարության 2000 թվականի դեկտեմբերի 6-ի N 812 որոշումն ուժը կորցրած ճանաչելու մասին» N 790-Ն որոշման մեջ (այսուհետ՝ Որոշում) կատարել հետևյալ փոփոխությունները. 
1) Որոշմամբ հաստատված հավելվածի (այսուհետ՝ հավելված) 2-րդ  կետում «Հայաստանի Հանրապետության ներքին գործերի նախարարության փորձաքրեագիտական վարչության» բառերը  փոխարինել ««Հայաստանի Հանրապետության քննչական կոմիտեի փորձաքրեագիտական կենտրոն» պետական ոչ առևտրային կազմակերպության» բառերով.
2) հավելվածի 10-րդ կետի 6-րդ ենթակետը շարադրել հետևյալ նոր խմբագրությամբ.
6) ակոսափող զենքը այլ անձի փոխանցելու, վաճառելու, նվիրելու կամ ժառանգելու դեպքում..
3) հավելվածի 10-րդ կետի 11-րդ ենթակետը շարադրել հետևյալ նոր խմբագրությամբ.
11) իրավաբանական և ֆիզիկական անձանց պատկանող ակոսափող զենքերը՝ իրենց կողմից զենք պահելու և օգտագործելու կամ պահելու և կրելու թույլտվության ժամկետը երկարաձգելու համար::
4) հավելվածի  10-րդ կետի 12-րդ ենթակետն ուժը կորցրած ճանաչել:
2. Սույն որոշումն ուժի մեջ է մտնում «Զենքի շրջանառության կարգավորման մասին օրենքում փոփոխություն կատարելու մասին» օրենքն ուժի մեջ մտնելու օրը և դրա գործողությունը տարածվում է 2024 թվականի օգոստոսի 1-ից հետո ծագած իրավահարաբերությունների վրա:

